
ᑐᓴᕋᑦᓴᓂᐊᕐᑎᓄᑦ ᓄᐃᑦᓯᒍᑎ 
ᓄᐃᑦᓴᐅᑎᒋᒋᐊᓕᒃ 

ᐃᓄᓕᒫᑦ ᐊᑦᑕᓇᖕᖏᓂᖓᓂᒃ ᐃᓱᒫᓗᒍᑏᑦ ᐱᒻᒪᕆᐅᓂᕐᐸᐅᓚᐅᕐᑐᑦ  

KRG-ᑯᑦ ᐊᒻᒪᓗ ᓄᓇᕕᒻᒥ ᓯᕗᓕᕐᑏᑦ ᑲᑎᒪᓂᖓᓂ  

 
ᑰᑦᔪᐊᖅ, ᑯᐯᒃ, ᐁᕆᓕ 24, 2026 — ᑲᑎᕕᒃ ᓄᓇᓕᓕᒫᑦ ᑲᕙᒪᖓ (KRG) ᐁᕆᓕ 17-ᒥ ᑲᑎᒪᑦᓯᓚᐅᔪᔪᖅ ᓯᕗᓕᕐᑎᓂᒃ 

14-ᓂ ᓄᓇᕕᐅᑉ ᑲᕙᒫᐱᖏᓐᓂ. KRG-ᑯᑦ ᐃᑦᓯᕙᐅᑕᖓᑦ ᑐᑭᒧᐊᑦᑎᓯᑎᓪᓗᒍ, ᑲᑎᒪᓂᖅ ᕿᒥᕐᕈᒍᑕᐅᓚᐅᔪᔪᖅ ᐱᕙᓪᓕᐊᔪᓂᒃ 

ᐊᑦᑐᐊᔪᓂᒃ ᐊᑦᔨᒌᑦᑎᖏᑦᑐᓄᑦ ᑲᕙᒫᐱᓐᓂ ᑯᒻᒪᓲᑎᓄᑦ. 

 

ᓯᕗᓂᕐᒧᑦ ᐊᖏᖃᑎᖐᓐᒻᓂᐅᑉ ᐊᑖᒍᑦ KRG-ᑯᑦ ᑎᓕᔭᐅᒪᕗᑦ ᓄᐃᑕᑦᓯᒋᐊᖃᕐᓱᑎᒃ ᐱᓪᓗᑯᓕᕆᔪᑎᒍᑦ ᐃᓱᒪᓕᐅᕐᓂᒥᒃ ᓄᓇᕕᒻᒥ 

ᑲᕙᒫᐱᓐᓄᑦ ᐊᑦᑐᐊᑎᓪᓗᒍ ᓄᓇᐅᑉ ᐊᑐᕐᑕᐅᓂᖓᓂᒃ ᐸᕐᓇᕈᑎᓄᑦ, ᐃᓄᐃᑦ ᐊᑦᑕᓇᖕᖏᓂᖓᓄᑦ, ᐱᖁᔭᓕᕆᐅᑎᓄᑦ ᐊᒻᒪᓗ 

ᑲᕙᒫᐱᒻᒥᒃ ᐊᐅᓚᑦᓯᓂᕐᒧᑦ ᐊᒻᒪᓗ ᓄᓇᓕᓐᓂ ᓇᑉᐸᑎᕐᓯᒪᔪᐃᑦ ᒪᑭᑕᑎᑕᐅᓂᖓᓄᑦ.  

 

ᑲᑎᒪᓂᕐᒥᓂ, ᓯᕗᓕᕐᑏᑦ ᐅᖃᓚᐅᔪᔪᑦ ᐊᒥᓱᐃᓂᒃ ᐃᓄᓕᒫᑦ ᐊᑦᑕᓇᖕᖏᓂᖓᑕ ᐃᓱᒫᓗᓐᓇᕈᑎᖏᓐᓂᒃ; ᐱᓗᐊᕐᓱᒋᑦ, 

ᐱᒋᐊᖃᕐᓂᖅ ᓂᑲᓇᖕᖏᓂᕐᓴᒥᒃ ᐱᖁᔮᐱᓐᓂᒃ ᒪᓕᑦᑎᓯᒍᕐᒥᒃ, ᐱᐅᓂᕐᓴᒥᒃ ᑎᒥᐅᔪᓕᕐᕿᑖᓂᒃ ᑐᑭᒧᐊᑦᑎᓯᒍᑎᒥᒃ ᐱᒻᒪᕆᓐᓂᒃ 

ᐱᓂᕐᓗᓂᖃᕐᑎᓗᒍ ᓄᓇᕕᒻᒥ ᓄᓇᓯᒪᔪᑎᒍᑦ, ᐊᒻᒪᓗ ᐊᑦᑕᓇᕐᑌᓕᓂᐅᑉ ᐃᑉᐱᒋᔭᐅᓂᕐᓴᐅᓂᖓᓂᒃ ᓄᓇᓯᒪᔪᓄᑦ ᐃᖏᕐᕋᔫᓂᒃ 

ᐊᑐᓕᕈᑎᒃ ᐆᑦᑑᑎᒋᓗᒋᑦ ᓯᑭᑑᓂᒃ ᐊᒻᒪᓗ ATV-ᓂᒃ.  

 

ᑭᐅᒍᑎᒥᓂ, KRG-ᑯᑦ ᑐᓴᕐᑎᓯᓚᐅᔪᔪᑦ ᐱᒋᐅᕐᓴᐅᑎᓂᒃ ᐃᓕᓐᓂᐊᕈᑎᑦᓴᖅ ᐱᖁᔮᐱᓐᓂᒃ ᑲᒪᔨᓄᑦ ᐱᑦᔪᑎᓕᒃ ᐆᒪᔪᓂᒃ 

ᐅᖑᒪᑦᓯᓂᕐᒥᒃ ᐸᕐᓇᕈᑕᐅᒋᐊᖓ ᔫᓂᒥ ᐊᑐᓛᕐᑎᓗᒍ. KRG-ᑯᑦ ᐸᕐᓇᒥᔪᑦ ᑐᓴᐅᒪᑎᑦᓯᒍᑎᐅᑉ ᐊᔭᐅᕈᑎᓂᒃ ᐱᑦᔪᑎᓕᒻᒥᒃ 

ᐱᖁᔮᐱᓐᓂᒃ ᒪᓕᑦᑎᓯᓂᕐᒥᒃ ᑲᒪᔨᐅᑉ ᐊᑑᑎᖏᓐᓂᒃ ᐃᓕᖓᔪᓂᒃ ᓄᓇᓕᒻᒥ ᐃᓄᓕᒫᑦ ᐊᑦᑕᓇᖕᖏᓂᖓᓄᑦ, ᐆᒪᔪᓂᒃ 

ᐅᖑᒪᑦᓯᓂᕐᒧᑦ ᐊᒻᒪᓗ ᐃᖏᕐᕋᔫᓂᒃ ᐊᑐᓂᕐᒧᑦ. ᓱᓕᐅᒻᒥᔪᖅ, KRG-ᑯᑦ ᐱᓇᓱᑦᑎᓯᐅᓕᕐᒥᔪᑦ ᐱᓇᓱᑦᑎᓴᓕᕆᓂᕐᒥᒃ ᑲᒪᔨᒥᒃ 

ᐃᑲᔪᕐᑐᓴᒥᒃ ᑲᕙᒫᐱᓐᓂᒃ ᑲᒪᑎᓪᓗᒋᑦ ᐱᓇᓱᑦᑎᓭᑦ ᐊᑐᕐᑐᒪᕆᓐᓂ ᑲᕙᒫᐱᒻᒥᒃ ᐱᒍᑦᔨᔩᑦ ᐃᓂᖏᓐᓂ ᐃᑭᓗᐊᕐᓂᖏᓐᓂᒃ. 

 

ᓯᕗᓕᕐᑏᑦ ᐅᖃᓚᐅᕐᒥᔪᑦ ᑲᒪᒋᐊᖃᕐᓂᑎᓐᓂᒃ ᑌᒪᖕᖓᓕᒪᖅ ᑮᓇᐅᔭᖃᖕᖏᓗᐊᕐᓂᒥᒃ ᐊᑐᕐᑐᓴᓂᒃ ᑕᕆᐅᒥ ᓇᑉᐸᑕᐅᓯᒪᔪᓂᒃ 

ᐱᐅᓯᒋᐊᕐᑎᓯᓂᕐᒧᑦ, ᑲᕙᒫᐱᓐᓂᓗ ᓇᑉᐸᑎᕐᓯᒪᔪᖃᖕᖏᓗᐊᕐᓂᒧᑦ ᐃᑎᕐᓯᒪᕕᑦᓴᓂᒃ ᐊᑐᖏᓐᓇᕆᐊᓕᓐᓄᑦ ᐱᓇᓲᑎᓄᑦ, ᐊᒻᒪᓗ 

ᑲᔪᓯᖏᓐᓇᑐᓂᒃ ᐱᔭᕐᓃᓕᐅᕈᑎᓂᒃ ᒪᑭᑕᑦᓯᓂᒃᑯᑦ ᐳᕿᐊᓇᖕᖏᑐᓂᒃ ᐃᒪᕐᒧᑦ ᑭᓇᓂᕐᓗᑯᓄᓪᓗ ᐱᒍᑦᔨᒍᑎᓂᒃ. 

ᐅᖃᕐᑕᐅᓚᐅᕐᑐᖅ: 

“ᓯᕗᓕᕐᑏᑦ 14-ᓂ ᑲᕙᒫᐱᑦᑎᓂ ᐊᑐᕐᑐᒪᕆᐊᓗᒻᒥᒃ ᑲᓱᕐᓂᖃᕈᑕᐅᕗᑦ ᐃᓕᖓᔪᒥᒃ ᐊᔭᐅᕐᑐᓂᕐᒧᑦ ᐱᐅᓯᒋᐊᕈᑎᑦᓴᓂᒃ 

ᐊᑐᕆᐊᖃᓪᓚᕆᑦᑐᓂ ᐱᒍᑦᔨᒍᑎᓂ ᐱᕕᖃᕐᑎᓯᔪᓂ ᓄᓇᕕᒻᒥᐅᑦ ᖃᓄᐃᖕᖏᓂᖓᓂᒃ. ᐱᒻᒪᕆᓐᓂᒃ ᐅᖃᐅᑎᔭᐅᖃᑦᑕᓚᐅᕐᖁᒍᑦ 

ᓯᕗᓕᕐᑎᓄᑦ ᐃᑲᔪᕐᓯᔭᐅᒍᑎᒋᑦᓱᒋᑦ ᓴᓇᓂᒃᑯᑦ ᓱᕙᓪᓕᓇᕐᓂᓴᒥᒃ KRG-ᑯᑦ ᓂᒫᓪᓚᑕᕐᓂᖓᓂᒃ ᐃᓄᓕᒫᑦ ᐊᑦᑕᓇᖕᖏᓂᖓ 

ᐃᓱᒫᓗᓐᓇᓕᕐᐸᑦ. ᓱᓕᒋᐊᓪᓚᒃ, ᑖᒃᑯᐊ ᐅᖄᒍᑎᓂᕗᑦ ᐃᕐᙯᒍᑎᒋᒻᒥᔭᕗᑦ ᖃᓄᖅ ᐊᖏᖃᑎᒌᒐᓱᐊᕐᓂᐅᓚᖓᔪᑦ ᑯᐯᒃᑯᑦ 

ᑲᕙᒪᖓᑎᒍᑦ ᓱᕐᖁᐃᒋᐊᖃᓚᖓᓂᖓᓂᒃ ᓯᕗᓂᕐᒥ ᐊᑯᓂᐅᔪᒧᑦ ᐊᖏᖃᑎᒌᒍᑎᓕᐊᑦ ᐅᓕᕐᓀᓯᓂᖓᓂᒃ ᑮᓇᐅᔭᓂᒃ ᑐᕌᕐᑐᓂᒃ 

ᐅᐃᒪᓇᕐᑐᓄᑦ ᐊᒻᒪᓗ ᐱᕈᕐᐸᓕᐊᔪᓄᑦ ᑭᖕᖒᒪᑦᓯᒍᑎᓄᑦ, ᐱᓗᐊᕐᓗᒍ ᑲᕙᒫᐱᓐᓂ ᓇᑉᐸᑎᕐᓯᒪᔪᐃᑦ ᐱᑦᔪᑎᒋᓗᒋᑦ.” 

        – ᒫᑭ ᐃᒪᕐᓚᒃ, ᐃᑦᓯᕙᐅᑕᖅ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ: 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐱᑕᖃᕐᑎᓯᕗᖅ ᓱᓇᒥᑦᑐᓂᒃ ᐃᓄᓕᒫᓂᒃ ᐱᒍᑦᔨᒍᑎᓂᒃ ᓄᓇᕕᒻᒥᐅᓄᑦ ᔦᒻᔅ ᐯᒥ ᐊᒻᒪᓗ ᑯᐯᒃ 

ᑕᕐᕋᖓᓂ ᐊᖏᖃᑎᒌᓂᐅᑉ (1975) ᐊᑖᒍᑦ. KRG-ᑯᑦ ᐊᐅᓚᑕᐅᕗᑦ 17-ᓂᒃ ᐃᓚᐅᔪᓕᓐᓄᑦ ᑲᑎᒪᔨᓄᑦ ᓂᕈᐊᕐᑕᐅᓯᒪᑦᓱᑎᒃ 

ᑲᕙᒫᐱᓐᓂᒃ ᑭᒡᒐᑐᕐᑎᓄᑦ 14-ᓂ ᐅᑭᐅᕐᑕᑐᒥ ᓄᓇᓕᓐᓂ ᓄᓇᕕᒻᒥ, ᓂᕈᐊᕐᑕᐅᒪᔫᓐᓄᑦ ᐃᑦᓯᕙᐅᑕᒧᑦ ᐊᒻᒪᓗ ᐃᑦᓯᕙᐅᑕᐅᑉ 

ᑐᖓᓕᐊᓄᑦ, ᐊᒻᒪᓗ ᐊᖓᔪᕐᖄᒧᑦ ᓇᔅᑳᐱᒃᑯᑦ ᓄᓇᖃᕐᖄᓯᒪᔪᑦ ᓄᓇᕐᔪᐊᖓᓂ ᑳᒍᐊᒍᐊᑦᓯᑲᒪᒃᒥ.   

_________ 

ᑐᓴᕋᑦᓴᓂᐊᕐᑎᓄᑦ ᐅᖃᕐᕕᓴᖅ: 

KRG:  ᑎᐊᓂᔅ ᐋᐸᑦ, APR / KRG-ᑯᑦ ᑐᓴᕋᑦᓴᓕᕆᕕᖓ / ᐅᖃᓕᒪᐅᑎᖓ: 514-795-5196 / media@krg.ca 

 

 


